
BOSNA I HERCEGOVINA

FEDERACIJA BOSNE I HERCEGOVINE

ZENIČKO-DOBOJSKI KANTON

OPĆINA DOBOJ-JUG

OPĆINSKO VIJEĆE

Broj:01-05-1-1276/12.

Dana:28.12.2012.godine.

                 I   Z   V   O   D        I   Z         Z    A    P    I     S    N    I    K   A

Sa druge sjednice VI saziva Općinskog vijeća Doboj Jug koja je održana dana 27.12.2012. godine (četvrtak) sa početkom u 16 sati i 30 minuta u Sali Općinskog vijeća u Matuzićima.

Sjednici Vijeća prisutni su vijećnici :Škiljo Hasan, Begić Adin, Arnaut Emira, Hozić Eldin, Sprečo Enes, Šečić Hajrudin, Skulić Armin, Aličić Izudin, Skulić Fahir, Škiljo Nermin, Tukić Mirnes, Skulić Esmir i Avdić Nijaz.

Pored vijećnika sjednici Vijeća prisutni su :sekretar Vijeća Šahbegović Melisa, Načelnica Općine Begić Jasminka, izvjestioci Didić Džemil, Razić Beba, Hrvić Edin,  Zajmović Kemal član NO JKP „VIS“, Hodžić Meho predsjednik UO „Mesopromet“,  sekretari obje MZ, novinari Miralem Begić, Kapetanović Fahrudin i Grbešić Anes,  te građani obje MZ.
Sjednicu je otvorio predsjedavajući Općinskog vijeća  i konstatovao da na sjednici prisustvuje svih 13 vijećnika  što je dovoljan broj  za rad i odlučivanje shodno odredbama Statuta i Poslovnika o radu Općinskog vijeća. Potom je predložio slijedeće    
A) USVAJANJE IZVODA IZ ZAPISNIKA SA PRVE SJEDNICE OPĆINSKOG VIJEĆA
B) VIJEĆNIČKA PITANJA 

Prije prijedloga i usvajanja dnevnog reda  predsjedavajući je otvorio raspravu po podtačkama.

A)  USVAJANJE IZVODA IZ  ZAPISNIKA SA PRVE SJEDNICE OPĆINSKOG 
      VIJEĆA
Predsjedavajući je na raspravu i usvajanje stavio  Izvod iz zapisnika sa prve sjednice. 

U  diskusiji je učestvovao vijećnik Izudin Aličić, koji je ponovno  istakao da je predsjedavajući Vijeća ranijeg saziva na konstituirajućoj sjednici istakao da izbor Sekretara vijeća nije u nadležnosti Vijeća, već da je Sekretar državni službenik kojeg postavlja Općinski načelnik u dogovoru sa Predsjedavajućim Vijeća , a koji prijedlog će biti dostavljen Općinskom vijeću, te da je Izvod urađen šturo, bez komentara. Takođe je istakao da  pod tačkom 1.dnevnog reda piše“ usvaja se  Rebalans budžeta sa Izvještajem o ostvarenju i izvršenju budžeta za period 01.01.-30.11.2012.godine”, a trebalo je da stoji “Usvaja se Rebalans budžeta za 2012.godinu  sa Izvještajem o ostvarenju i izvršenju budžeta za period 01.01.-30.11.2012.godine.
Nakon toga  je jednoglasno (13 glasova ZA) donesen slijedeći  

Z   A   K   LJ   U   Č   A   K

Usvaja se Izvod iz  zapisnika sa prve  sjednice Općinskog vijeća Doboj Jug.
Tekst Zaključka je sastavni dio zapisnika.
B) VIJEĆNIČKA PITANJA 
Vijećnik Mirnes Tukić je postavio vijećničko pitanje:

Molim Načelnicu da nas usmeno informiše u vezi kredita od EIB-a.
Je li došao ikakav dopis od istih, da li je bilo izmjena uslova kredita u odnosu na one koje je prijašnje Vijeće usvojilo, te ako ima bilo kakvih izmjena molimo da ide u proceduru da se O.V.očituje o novim uslovima?
Vijećnik Hasan Škiljo je pokrenuo inicijativu da se formira sportski savez svih sportskih udruženja općine Doboj Jug, radi lakše komunikacije.

Nakon diskusija i usvajanja podtački predsjedavajući je istakao da je na Kolegiju Vijeća usvojen prijedlog dnevnog reda od 5 tačaka, te da je  od strane Općinske načelnice stigao zahtjev za dopunu dnevnog reda sa tačkom „ Izvještaj o radu U.O.“Mesopromet“ Doboj Jug.

U diskusiji su učestvovali vijećnici Hasan Škiljo koji je istakao kako se Klub vijećnika SDA nije pripremio po ovoj tački, da treba dobra priprema, te da se o ovome treba raspravljati na jednoj od narednih sjednica, Izudin Aličić koji je istakao da se slaže sa iznesenim od strane vijećnika Hasana, te da se ukoliko se raspravlja donesu najbolji zaključci, Mirnes Tukić je istakao da će biti problema ukoliko se ne usvoji Izvještaj onda mora doći do smjena Upravnog odbora i Nijaz Avdić je istakao da se ovo uvrštava samo kao izvještaj o radu, te da se ne ulazi u dubiozu .

Zatim je predsjedavajući upitao predlagača da li povlači prijedlog za uvrštavanje na dnevni red, Općinska načelnica  se izjasnila da ostaje kod svog prijedloga, te se pristupilo glasanju po proširenom dnevnom redu, prošireni dnevni red je usvojen sa   7 glasova ZA , 2 SUZDRŽANA glasa i 4 glasa PROTIV, koji glasi 

D N E V N I   R E D
1. Prijedlog budžeta Općine Doboj Jug za 2013.godinu sa Prijedlogom Odluke o izvršenju budžeta za 2013.godinu i Prijedlogom kapitalnog budžeta za 2013.godinu.
2. Prijedlog Programa rada Općinskog vijeća Doboj Jug za 2013.godinu.

3. Stipendiranje redovnih studenata i pomoći učenicima srednjeg obrazovanja općine Doboj Jug za školsku 2012/2013.godinu, Prijedlog

a. Odluka o stipendiranju redovnih studenata i pomoći učenicima srednjeg obrazovanja općine Doboj Jug za školsku 2012/2013.godinu-Prijedlog,

b. Kriteriji za dodjelu stipendija redovnim studenatima i pomoći učenicima srednjeg obrazovanja općine Doboj Jug -Prijedlog,

c. Rješenje o davanju saglasnosti na Prijedlog Kriterija za dodjelu stipendija redovnim studenatima i pomoći učenicima srednjeg obrazovanja općine Doboj Jug -Prijedlog,

d. Odluka o imenovanju Komisije za dodjelu stipendija i pomoći- Prijedlog.

4. Odluka o dodjeli novčane pomoći porodiljama u svrhu poticaja nataliteta na području općine Doboj Jug-prijedlog.

5. Izvještaj o radu Nadzornog odbora JKP „VIS“ Doboj Jug .

6. Izvještaj o radu Upravnog odbora „Mesopromet“ Doboj Jug.

AD-1. Prijedlog budžeta Općine Doboj Jug za 2013.godinu sa Prijedlogom Odluke o 
           izvršenju  budžeta za 2013.godinu i Prijedlogom kapitalnog budžeta za 2013.godinu.

Uvodno obrazloženje je dao Džemil Didić, a u diskusiji su učestvovali vijećnici Hasan Škiljo koji je istakao da je Klub vijećnika SDA  zadovoljan sa prihvaćenim amandmanima, Izudin Aličić je istakao da su djelimićno vijećnici SBiH zadovoljni sa prihvaćenim amandmanima, te da traže da se vijećnici izjasne po amandmanima 1.,3. i 4., zatim Mirnes Tukić, Enes Sprečo i predsjedavajući Vijeća koji je na glasanje stavio amandmane.

Za amandman br.1.vijećnika SBiH je bilo 7 glasova ZA i 6 SUZDRŽANA glasa , što znači da je prihvaćen amandman koji će biti unesen u konačnu verziju budžeta za 2013.godinu.

Za amandmane br.3. i 4. vijećnika SBiH je bilo 6 glasova ZA i 7 SUZDRŽANIH glasova, što znači da amandmani nisu prihvaćeni.

Nakon glasanja po amandmanima pristupilo se glasanju po Prijedlogu  budžeta Općine Doboj Jug za 2013.godinu sa Prijedlogom Odluke o izvršenju  budžeta za 2013.godinu i Prijedlogom kapitalnog budžeta za 2013.godinu, te je sa 12 glasova ZA i 1 SUZDRŽANIM glasom donesen slijedeći
Z   A   K   LJ   U   Č   A   K 

Usvaja se Prijedlog budžeta Općine Doboj Jug za 2013.godinu sa prihvaćenim amandmanom vijećnika SBiH,sa Prijedlogom Odluke o izvršenju  budžeta za 2013.godinu i Prijedlogom kapitalnog budžeta za 2013.godinu.

Tekst budžeta i Odluka  je sastavni dio zapisnika.

AD-2. Prijedlog Programa rada Općinskog vijeća Doboj Jug za 2013.godinu.
Uvodno obrazloženje je dala Melisa Šahbegović sekretar Vijeća, a u diskusiji su učestvovali vijećnici Izudin Aličić koji je predložio da se u periodu januar-mart alineja 6 „Plan rada JKP „VIS“ d.o.o. sa Planom poslovanja“ razmatra u januaru, da se u prvom kvartalu doda „Izvještaj o radu Zajedničkog pravobranilaštva za 2012.godinu“, zatim „Prijedlog Odluke o izmjenama i dopunama Odluka o administrativnim i komunalnim taksama“, u periodu april-juni da se doda „Informacija o radu NVO“, u periodu juli-septembar da se doda „Informacija o položaju  učenika i studenata“da se ima sveobuhvatna informacija i kako bi se moglo djelovati, u periodu oktobar-decembar da se doda Plan rada JKP „VIS“ Doboj Jug, nakon čega je jednoglasno (13 glasova ZA) donesen slijedeći
Z   A   K   LJ   U   Č   A   K 

Usvaja se Program rada Općinskog vijeća Doboj Jug za 2013.godinu sa dopunom .
Tekst Zaključka je sastavni dio zapisnika.
AD-3. Stipendiranje redovnih studenata i pomoći učenicima srednjeg obrazovanja općine 

           Doboj Jug za školsku 2012/2013.godinu, Prijedlog

a. Odluka o stipendiranju redovnih studenata i pomoći učenicima srednjeg obrazovanja općine Doboj Jug za školsku 2012/2013.godinu-Prijedlog,

b. Kriteriji za dodjelu stipendija redovnim studenatima i pomoći učenicima srednjeg obrazovanja općine Doboj Jug -Prijedlog,

c. Rješenje o davanju saglasnosti na Prijedlog Kriterija za dodjelu stipendija redovnim studenatima i pomoći učenicima srednjeg obrazovanja općine Doboj Jug -Prijedlog,

d. Odluka o imenovanju Komisije za dodjelu stipendija i pomoći- Prijedlog.

Uvodno obrazloženje je dao Edin Hrvić, a u diskusiji o svim podtačkama a najviše o Kriterijima  su učestvovali vijećnici Hasan Škiljo , Izudin Aličić, Eldin Hozić, Enes Sprečo, Nermin Škiljo, Mirnes Tukić nakon čega se pristupilo glasanju po prijedlozima o izmjeni i dopuni Kriterija , tako je sa 7 glasova ZA i 6 SUZDRŽANIH glasova  usvojena primjedba „da se briše alineja imovinskog cenzusa od 1.000,-KM ,zatim se  jednoglasno (13 glasova ZA) usvaja socio-ekonomski status-bodovanje i sa 7 glasova ZA i 6 SUZDRŽANIH glasova usvojeno uvrštavanje nove alineje u članu 2. Kriterija “da  student  i jedan od roditelja, usvojioca ili staraoca  ima  prijavljeno prebivalište na  području općine Doboj Jug koje  su stekli  prije 01.01.2012.godine“.

Nakon usvojenih primjedbi sa 12 glasova ZA i 1 SUZDRŽANIM glasom donesene su slijedeće

O   D   L  U   K   A

o stipendiranju redovnih studenata i pomoći učenicima srednjeg obrazovanja općine Doboj Jug za školsku 2012/2013.godinu.

Tekst Odluke je sastavni dio zapisnika.

R   J   E   Š   E   NJ   E

o davanju saglasnosti na Prijedlog Kriterija za dodjelu stipendija redovnim studentima i pomoći učenicima srednjeg obrazovanja općine Doboj Jug sa prihvaćenim primjedbama.

Tekst Kriterija i Rješenja su sastavni dio zapisnika.

O   D   L  U   K   A

o imenovanju komisije za dodjelu stipendija i pomoći.

Tekst Odluke je sastavni dio zapisnika.

AD-4. Odluka o dodjeli novčane pomoći porodiljama u svrhu poticaja nataliteta na području 

           općine Doboj Jug-prijedlog.

Uvodno obrazloženje je dao Edin Hrvić, a u diskusiji je učestvovao vijećnik Izudin Aličić, nakon čega je jednoglasno (13 glasova ZA)a  donesena slijedeća
O  D  L  U  K  A

o dodjeli novčane pomoći porodiljama u svrhu poticaja nataliteta na području  općine Doboj Jug .
Tekst Odluke je sastavni dio zapisnika.

AD-5. Izvještaj o radu Nadzornog odbora JKP „VIS“ Doboj Jug .

Uvodno obrazloženje je dao Kemal Zajmović član Nadzornog odbora,a u diskusiji su učestvovali vijećnici Mirnes Tukić, Enes Sprečo, Hasan Škiljo, Izudin Aličić koji je iznio konkretan prijedlog zaključka: „da se prima k znanju Izvještaj NO JKP „VIS“Doboj Jug, a da se zaduže bivši direktor, Nadzorni odbor, Načelnica općine i V.D.direktora da pripreme presjek stanja i prijedlog mjera za narednu sjednicu Vijeća“ i sekretar Vijeća Melisa Šahbegović

Predsjedavajući je stavio na glasanje prijedlog zaključka vijećnika Izudina Aličića, koji nije dobio potrebnu većini jer je bilo  6 glasova ZA i 7 SUZDRŽANIH glasova,  nakon čega se 
pristupilo glasanju po Izvještaju koji takođe nije dobio potrebnu većinu, odnosno nije usvojen, jer je bilo  6 glasova ZA i 7 SUZDRŽANIH glasova.
AD-6. Izvještaj o radu Upravnog odbora „Mesopromet“ Doboj Jug.

Uvodno obrazloženje je dao Meho Hodžić predsjednik UO „Mesopromet“ , a u diskusiji su učestvovali vijećnici Nijaz Avdić, Hajrudin Šečić, Izudin Aličić i Škiljo Hasan ,  Melisa Šahbegović sekretar Vijeća i Kemal Zajmović, nakon čega se pristupilo glasanju po Izvještaju koji nije dobio potrebnu većinu, odnosno nije usvojen jer je bilo 8  SUZDRŽANIH glasova, 1 glas PROTIV I 4 vijećnika SDA se nisu željela izjašnjavati
Kako je dnevni red iscrpljen predsjedavajući Općinskog vijeća Doboj Jug je zaključio rad sjednice u 19 sati i 55 minuta.
Nakon zaključivanja rada sjednice, vijećnicima i ostalim se obratila Općinska načelnica u povodu predstojećih novogodišnjih praznika.
 Sekretar Vijeća:                                                                Predsjedavajući Općinskog vijeća
Šahbegović Melisa,dipl.pravnik                                                        Adin Begić
Zapisničar:








Kotorić Almasa

